
1.GİRİŞ

      Atmosferi mühafizə etməyin ən səmərəli vasitə üçün çirklənməsinə yol verməməkdir.Havada qazların,bərk və maye halında müxtəlif maddələrin,həmçinin radioaktiv elementlərin canlı orqanizmlərin həyat şəraitinə mənfi təsir edə biləcək miqdarda olmasına “atmosfer çirklənməsi” deyilir.
     Atmosferin çirklənməsi əsasən antropogen amillərlə əlaqədardır,lakin atmosfer müstəsna hallarda təbii proseslərin təsirindən də çirklənə bilər.Atmosfer çirklənməsi Yer kürəsində regional və qlobal miqyasda ola bilər.
     Atmosferin regional çirklənməsinin səbəbi şəhərlərin,iri sənaye komplekslərinin yerləşdiyi ərazinin havasına çoxlu miqdarda tullantıların (tüstü,his,qaz,toz və s.) daxil olmasıdır.Qlobal çirklənmənin səbəni isə regional çirklənmənin tədricən çox uzaq şəhərlərə yayılması və nəhayət yerətrafı atmosferi tam əhatə etməsidir.
     Atmosferin qlobal çirklənməsi atmosfer təbəqələrinin xassələri ilə əlaqədardır.Atmosfer açıq sistemdir,onun xüsusi hüdudları yoxdur.Atmosfer Yer kürəsinin digər sistemləri (hidrosfer,litosfer və biosfer) həmçinin kosmosda sərbəst qarşılıqlı maddələr mübadiləsində olur.Ona görə də regionda baş verən dəyişiklik atmosfer vasitəsilə başqa sahələrdə sirayət edir.Atmosferin qlobal çirklənməsinin ən başlıca problemlərindən biri havanin tərkibində karbon qazının artmasıdır.Karbon qazının atmosferdə çoxalmasının başlıca səbəblərindən biri yanacaqdır.
     Atmosferin qaz tərkibində karbon qazının miqdarının çoxalması eyni zamanda oksigenin azalması ilə müşayiət olunur,çünki yanma prosesi külli miqdarda oksigen sərfi ilə əlaqədardır.
     Yanacaqla havaya qarışan oksigenlə reaksiyaya girərək onun miqdarını azaldır.Dünaynın bir çox alimləri,o cümlədən məhşur Sovet mütəxəssisi V.Q.Boqorov hesablamışlar ki,insanların yandırdıqları oksigenin illik miqdarı Yer kürəsinin bitki örtüyünün istehsal etdiyi oksigenin ümumi miqdarının 23%-nə bərabərdir.Hazırda ildə on milyard ton oksigen azalır ( İ.T.Frolov,1980 ).Alimlərin fikrincə hər il oksigenin sərfi 1% artsa,700 ildən sonra onun ümumi miqdarının 2/3 hissəsi yox olacaq.Əgər oksigenin sərfi 10% artsa,100 il müddətində atmosfer havasında oksigenin miqdarı böhran həddinə çata bilər və insanın yaşaması və bisoferin fəaliyyəti mümkün olmaz.
     Təbiətdə təmiz havaya rast gəlmək qeyri mümkündür.Çünki havanın qaz mühitində çoxlu xırda,maye və bərk hissəciklər mövcuddur.Hava aerozol və ya dispers sistem şəklində olur.Bu çirkləndiricilər havaya biosferdən daxil olur.
     Atmosfer çirklənməsi həm təbii yolla,həm də süni yolla baş verir.Atmosferin təbii çirklənməsinə vulkan pükürmələri,dağ süxurlarının aşınması,torpaq eroziyaları,kosmik tozlar və s.aiddir.
     Güclü vulkan püskürmələri zamanı xırda və maye hissəciklərinin böyük kütləsi havaya qalxır.


     Vulkan püskürmələri zamanı havaya CO2-dən başqa CO,H2,SO2,H2S  karbohidrogen qazları və s. buraxılır.Dağ süxurlarının aşınması və dağılması,torpaq eroziyası zamanı da havaya xeyli miqdarda xırda hissəciklər daxil olur.Xüsusən karbonatlı süxurların aşınması zamanı onun tərkibindən         CO2 ayrılır və atmosferə daxil olur.
     Sahili çırpan dalğalar zamanı dəniz sularından olan toz damcılar havaya qalxaraq orada quruyur və havada dəniz duzları qalır.Hətta Tasmaniya adasında atmosferdə dəniz səthindən 2000 m yüksəklikdə xırda dəniz duzlarına rast gəlinir.
     Sutka ərzində Yer səthinə 10 000 tonlarla kosmik tozlar düşür.Kosmosdan gələn bu tozların mənşəyi hələ o qədər məlum deyil.Ola bilər ki,Günəşin fəaliyyəti nəticəsində əmələ gəlir.Ola bilsin ki,bu tozlar meteoritlərin yanmış qalıqlarıdır.Bu tozlardan başqa atmosferdə üzvi tozlara da rast gəlinir.Üzvi tozlar atmosferdə yaşayan aeroplaktonlardan,bakteriyalardan,göbələklərin sporlarından,bitkilərin,çiçəklərin tozcuqlarından,bitki və heyvanların çürümə,qıcqırma və parçlanması məhsulundan ibarətdir.
     Atmosferin süni çirklənməsinə isə qara və əlvan metalurgiya,avtomobillərin buraxdığı toksinlər,atom partlayışı zamanı radioaktiv maddələrlə çirklənmə və s.aiddir.Çuqun,marten,polad əridən sexlərin tullantıları atmosferi çox çirkləndirir.1 ton polad istehsalı zamanı havaya 4.5 kq toz, 2.7 kq kükürd qazı, 0.1-0.6 kq marqans atılır.Marten peçlərinin tozlarının əsas hissəsi dəmir 3 oksid 67%, alüminium 3 oksid 6.7%-dən ibarət olur.Kimya sənayesində turşuların istehsalı zamanı atmosferə atılan tullantıların tərkibində əsasən karbon qazı 28%, kükürd anhidridi 6.3%,  azot oksidi 6.8%  olur.


2.ATMOSFERƏ MÜXTƏLİF SAHƏLƏRDƏN ATILAN QAZ-TOZ QARIŞIQLARI

2.1 .NƏQLİYYAT SAHƏSİNİN ATMOSFERƏ TƏSİRİ.

     Avtomobillər və bütün nəqliyyat vasitələri iş prosesində bilavasitə ətraf mühitlə əlaqədar olur və onların işi müsbət tərəfləri ilə bərabər ətraf mühitin çirklənməsinə,ekoloji tarazlığın pozulmasına gətirib çıxarır.Avtomobillərin və digər nəqliyyat vasitələrinin ekoloji təsirlərinin azadılması onların konstruktiv xüsusiyyətlərindən,onlarda istifadə olunan yanacaq yağlanma materiallrının nə dərəcə səmərələ və səliqələ istifadı olunmasından asılıdır.Yanacağın tam yanması nə qədər maksimum təmin olunsa avtomobilin ekoloji təhlükəsizliyi bir o qədər də çox olur.Yanacaq nə qədər hermetik bakda saxlansa,yanacaq boruları axıtmasa,buxarlanma olmasa,doldurub işlədilmə nə qədər müasir texnoloji qaydalara tam cavab versə o qədər maşın ekoloji cəhətcə qənaət bəxş hesab edilə bilər.
     Müasir daxili yanma mühərrikləri bir növ zərərli qazlar reaktorudur.Normal istismar şəraitində belə hər bir şərti avtomobil bir il ərzində orta hesabla 4 tondan çox oksigen işlədib ətraf mühitə 800 kq dəm qazı, 40 kq azot oksidi və 200 kq-a qədər zərərli karbohidrogen birləşmələri buraxır.


     İşlənmiş qazlarla ətraf mühitə tullanan qurğuşun tozu və qurum yol ətrafı əraziləri ciddi çirkləndirir.Bundan başqa avtomobil təkərləri ilə asfalt örtüyü arasında baş verən sürüşmə sürtünməsi nəticəsində həm şinlərdə həm də asfalt örtüyünün üzərində mexaniki hissəciklər zərərli tullantı kimi yol ətrafı ərazilərə yayılır və ekologiyanı pozur.
Avtonəqliyyat-atmosfer çirklənməsininəsas mənbəyi benzinlə işləyən nəqliyyat növləridir.Atmosferi çirkləndirən zərərli maddələrin sayı 40-a çatır.Bunların ən əsası karbon qazı-19%, azot isə təxminən -9% təşkil edir.Atmosferə buraxılan qazlarla birlikdə karbon oksidi (JO) və azot oksidi (NOx), tam yanmayan karbohidrogenlər (HhJm) daxil olur ki,onlar digər qazlarla birgə atılmış karbohidratların ümumi çəkisinin təxminən 60%-ni təşkil edir.Şəhərlərdə avtomobillərin artması,ətraf mühitə buraxılan zərərli maddələrin miqdarını artırır.Şəhərlər böyüdükcə nəqliyyat problemi kəskin hal alır.Bəzi şəhərlərdə onların buraxdığı qazlar hava çirkləndirən qazların 60-80%-ni təşkil edir.Dünyada avtomobil mühərriklərində hər il 2 milyard tondan çox neft yanacağı işlədilir.Bu zaman faydalı iş əmsalı orta hesabla 23% təşkil edir.Qalan 77% isə ətraf mühiti qızdırmağa gedir.Orta hesabla ildə 15.000 km yol gedən minik maşını 4350 kq oksigen işlədir.Eyni zamanda o,atmosferə 3250 kq CO2, 350 kq CO və 93 kq başqa zərərli qazlar buraxaraq havanı zəhərləyir.Avtomobil 100 km yol getdikdə insanın bir ildə udduğu qədər oksigen işlədir.
     Avtomobillər atmosfer havasını yalnız işlənmə qazların toksik komponentləri ilə deyil,həm də yanacağın buxarı,təkərlərin tozu ilə çirklənir.Hər il avtomobil atmosferə ildə 10 kq rezin tozu buraxır.
Avtomobillərin tullantı qaz yollarında qoyulan neytrallaşdırıcılar avtonəqliyyat tərəfindən buraxılan toksik maddələrin miqdarını azaldır.Məsələn, ABŞ-da neytrallaşdırıcılar 1980-ci ildəki 76 milyon tondan 1985-ci ildə 55 milyon tona qədər azaltmışdır.

2.2 YANACAQDAN İSTİFADƏ NƏTİCƏSİNDƏ ÇIXAN ZƏRƏRLİ QAZLAR VƏ MADDƏLƏR.

     Atmosferin qaz tərkibində karbon qazı miqdarının çoxalması eyni zamanda oksigenin azalması ilə müşayiət olunur,çünki yanma prosesi külli miqdarda oksigen sərfi ilə əlaqədardır.
     Yanacaqla havaya qarışan oksigenlə reaksiyaya girərək onun miqdarını azaldır.Dünyanın bir çox alimləri,o cümlədən məhşur Sovet mütəxəssisi V.Q.Boqorov hesablamışlar ki,insanların yandırdıqları oksigenin illik miqdarı Yer kürəsinin bitki örtüyünün istehsal etdiyi oksigenin ümumi miqdarının 23%-nə bərabərdir.Hazırda ildə 10 milyard ton oksigen azalır (İ.T.Frolov, 1980).Alimlərin fikrincə hər il oksigenin sərfi 1% artsa, 700 ildən sonra onun ümumi miqdarının 2/3 hissəsi yox olacaq.Əgər oksigen sərfi 10% artsa, 100 il müddətində atmosfer havasında oksigenin miqdarı böhran həddinə çata bilər və insanın yaşaması və biosferin fəaliyyəti mümkün olmaz.



     Yanacaqdan istifadə nəticəsində atmosferə daxil olan çirkləndiricilərin tərkibi yanacağın növündən və ondan istifadə üsulundan,istehsal texnologiyasından,xammalın və alınan məhsulun tərkib və xassələrindən asılıdır.Yanacaqlardan istifadə nəticəsində atmosferin çirklənməsi qlobal miqyas almışdır.Yanacaq tam olduqda atmosferə su buxarları,karbon qazı deyil,qismən də azot və kükürd oksidləri də daxil olur.Mühərriklərdə yanacaqların yanma prosesi tam başa çatmadığı üçün havaya zəhərli qazlar və kül qarışır.



2.3 NÜVƏ SİLAHININ TƏTBİQİ ZAMANI ATMOSFERƏ DAXİL OLAN QAZLAR.

     Hazırda 50 min vahid nüvə silahı mövcuddur, həm də onların hər birinin gücü Xrosimada partladılan bombanın gücündən dəfələrlə çoxdur.
Nüvə bombardmanı zamanı şəhərlərdə baş verən nəhəng yanğınlardan yaranan tüstünün nəticəsi olaraq Yerdə havanın və iqlimin qlobal dəyişməsi istisna edilmir.Mümkün iqlim dəyişmələrindən başqa,iri miqyaslı nüvə zərbələri nəticəsində baş verən yağıntılar,partlayışlar,radioaktiv yağıntıların düşməsi geniş əraziləri xarabazarlığa çevirmişdi.Nüvə partlayışları Yerin səthindən havaya çoxlu miqdarda toz,müxtəlif qırıntı materialları,torpaq qaldırır.Atmosferdə radiasiya tozunun mövcudluğu regionlarda,həm də bütün planetdə radioaktiv yağıntıların düşməsinə gətirib çıxarmışdı.Toz hissəcikləri atmosferin yuxarı qatlarına qalxaraq ciddi iqlim pozuntularına səbəb olmuşdu.Nüvə partlayışlarının təsiri ilə, Şimal yarımkürəsinin iri şəhərlərində yerləşən alışqan (tezalışan) dörddə birinin alışması nəticəsində, hesablamalara əsasən havaya təxminən 50-150 milyon ton hissəciklər düşmüşdü,onun da 30 milyon tonunun tərkibində karbon olan çox qara maddə günəş şüalarını effektiv udmağa qadir olmuşdur.His hissəcikləri ilə ən çox doymuş tüstü neft, benzin,qara neft, həmçinin neft kimya məhsulları-plastmass,rezin, asfaltın yanması zamanı əmələ gəlir.Meşə,bozqır və açıq sahələrdə baş verən yanğınlar nəticəsində əmələ gələn tüstünün tərkibəndə his az olur, odur ki, onun iqlimə təsiri “sənaye” tüstüsü ilə müqayisədə ehtimal ki, ikinci dərəcəli hesab olunur.Güclü yanğınlar zamanı tüstü qalxan (yüksələn)  hava axınları ilə aparıldığından, hissəciklər troposferin 10-15 km-lik qatına və hətta stratosferı qalxmışdı. 



     Nüvə partlayışı zamanı əmələ gələn azot oksidləri atmosferı qalxaraq,ozon qatının azalmasına (nazilməsinə) səbəb olmuşdur.Hesablamalara əsasən ozon qatı altı ay, hətta il ərzində Şimal yarımkürəsində 20-30% azalmışdı.Qısa müddətlərdə “ozon deşikləri” də yaranmış və burada ozon qatının qalınlığı “normanın” 30%-ni təşkil etmişdir.
     Nüvə zərbəsindən sonra atmosferə külli miqdarda kimyəvi maddələr, o cümlədən karbon oksidləri, müxtəlif karbohidrogenlər, azot və kükürd oksidləri,sulfat turşusu, ağır metallar və bir sıra digər toksiki maddələr düşərək, ətraf mühitin çirklənməsinə səbəb olmuşdur.Nüvə silahlarının partlayışları atmosferin yuxarı qatlarında baş verdiyindən, Yerin böyük əraziləri güclü elektromaqnit şüalanması təsiri altında qalmışdır, bu isə rabitə, energetik və elektron sistemlərinin işinin pozulmasına, yaxud tamamilə sıradan çıxmasına səbəb olmuşdur.



2.4 (İES)  VƏ (AES)-nın ATMOSFERƏ ZƏRƏRİ

     Məlumdur ki, istiliyin əsas mənbəyi yanacaqdır. İstilik qurğularında iki nöü yanacaqlardan  istifadə  edilir: Üzvi və Nüvə yanacaqlarından. Üzvi yanacaqlar mürəkkəb üzvi birləşmələr olub, bərk, maye və qaz halında olurlar. 



     Üzvi yanacaqların yanan tərkibləri karbondan (C), hidrogendən  (H), üzvi birləşmə şəklində olan kükürddən (S), kolçedan şəklində olan kükürddən (Fe2S3, FeS2), oksigendən (O2) və azotdan (N2) ibarətdir. Bunlar yanacağın tərkibində mürəkkəb birləşmə şəklində olur. Göstərilən elementlərdən başqa üzvi yanacaqların işçi tərkibində kül (A) və nəmlikdən (N) olur. Qazan qurğusu texnikasından istifadə olunan üzvi yanacaqlar işçi  (İ), quru (Q), yanan (Y)  və     külli kütlələrə ayrılır və uyğun işarə ilə cədvəl şəklində göstərilir. Aşağıdakı cədvəldə üzvi yanacaqların bəzi xarekteristikalrı verilmiçdir. Üzvi yanacaqların yanması zamanı yanan elementlər (C,H və S) ilə havanın oksigeni arsında ekzotermik oksidləşmə reaksiyaları baş verir  və tam yanma prosesindən sonra  CO2, SO2, SO3 qazlarıvə su buxarı (H2O) alınır. Yanacaqda kükürdün olması onun keyfiyyətini aşağı salır.Yanan kükürd bərk, maye yanacağın tərkibində üzvi kolçedan birləşmələri şəklində olur. Yanma zamanı əmələ gələn SO2 qaz  su buxarı ilə birləşərək H2SO4 turşusuna çevrilir. Xətdə olan metal səthləri korroziyaya uğradır.

                        Üzvi yanacaqların bəzi xarekteristikası
                                                                                       
                                                                                                Cədvəl 1.


	
	Yanacağın işçi kütlə üzrə tərkibi %
	Yanma

	
	C
	H
	O
	N
	S
	Nəmlik



W
	Küllük



M
	İstilik



K



     IES-də yanacaq, daş kömür, neft və neft məhsulları, təbii qaz bəzən oduncaq və torfdan istifadə olunur. Bu yanan matesilların əsas komponentləri karbon, hidrogen və oksigen sayılır. Az miqdarda kükürd və azota rast gəlinir, metal və onun  birləşmələrinin izləri də iştirak edir ( ən çox oksid və sulfidlər).
Aşağıda qeyd edəcəyimiz cədvəldə isə gücü ildə 1000 Mvt olan elektrik stansiyalarının atmosferə buraxdığı tullantılar (tonla)  verilmişdir:


	Yanacaq 
	Tullantılar

	
	Karbohidro-genlər
	CO
	NO
	SO
	Hissəciklər

	Daş kömür
	400
	2000
	27000
	110000
	3000

	Neft
	470
	700
	25000
	37000
	1200

	Təbii qaz
	34
	-
	20000
	20.4
	500



     Lakin tullantıların əsas hissəsi karbon qazi olub 1mln ton, karbona çevrildikdəisə 1Mtv təşkil edir. İES-lər tərəfindən çirkab suları ildə 66 ton üzvi maddələr, 82 ton sulfat turşusu, 26 ton xloridlər, 41 ton fosfatlar və təxminən 500 ton asılı maddələr kənar edilir. İES-lərin külünün tərkibində çox vaxt yüksək konsertrasiyalı ağır metallar və radioaktiv maddələr olur.
     


     Enerji obyektlərinin qaz,maye və sülb halında çirkləndiriciləri və tullantıları iki axında olur : onların bir hissəsi qlobal, digəri isə regional və lokal dəyişkənliyə səbəb olur. Bu hal təsərrüfatların digər sahələrində də baş verir, bununla belə, energetika və qazıntı yanacağının yandırılması əsas qlobal çirkləndirici hesab olunur. Onlar atmosferə daxil olur onların toplanması hesabına atmosferin qaz tərkibinin, o cümlədən parnik (istilik) qazlarının konsentrasiyası dəyişir. Atmosferdə praktiki olaraq rast gəlinməyən qazlar- xlorflüor karbohidrogenləri  (freonlar) peyda olur. Bunlar qlobal çirkləndiricilər kimi yüksək istilik effektinə malik olur, həmçinin strotesferin ozon pərdəsinin dağılmasında iştirak edir.
     Beləliklə qeyd etmək lazımdır ki, müasir mərhələdə İES-lər bütün zərərli sənaye tullantılarının miqdarının 20 %-ni atmosferə atır. Onlar yerləşdiyi rayonun ətraf mühitinə və bütövlükdə biosferə əhəmiyyətli təsir göstərir.
     Nüvə energetikası hazırda daha perspektivli hesab olunur. Nüvə yanacağının ehtiyatının nisbətən yüksək olması, həm də ətraf mühitə“mərhəmətli” təsiri ilə əlaqələndirilir. AES-in tikintisinin digər üstünlüyü onun nüvə yatağına bağlamamaq imkanının olmasıdır. Belə ki, onun həcmi az olduğundan daşınması üçün böyük xərc tələb etmir. Onu da qeyd etmək kifayətdir ki, 0,5 kq nüvə yanacağından əldə olunan enerjinin miqdarı 1000 ton daş kömürdən alınan yanacağa bərabərdir.
     
            Yanacağın sərfi və ətraf mühitin çirklənməsi

	Mühitə təsir göstərən amillər
	İES
	AES

	Tullantılar
	
	

	Karbon qazı
	10 mln ton
	-

	Kükürd anhidridi və digər birləşmələr
	400 min ton
	-

	Kül
	100 min ton
	-

	Radioaktiv maddələr
	-
	2 ton




        Yuxarıda verilmiş cədvəldəki göstəricilərə görə, atom energetikasının üzvi yanacağa əsaslanan energetikaya nisbətən üstünlükləri böyükdür.
      AES-lərin normal işində ətraf mühitə radioaktiv elementlər çox az miqdarda atılır.Orta hesabla onlar eyni güclə İES-lərə nisbətən 2-4 dəfə azdır.


	Yanacaq
	Zərərli tullantılar
	Ətraf mühitə təsiri
	İqtisadi ziyan (şərti vahid)

	Daş kömür, mazut
	Kükürd iki oksid,karbon qazı, benzopirin
	Turşulu yağışlar,parnik effekti
	5

	Təbii qaz
	Azot iki oksid,karbon qazı
	Çirklənmə,yanmış məhsulların və yanacağın nəqlinin təsirindən ekosistemin deqradasiyası
	1.5

	Nüvə yanacağı
	Radioaktivlər
	Təyin olunmuş normaya və təbii fona nisbətən radioaktivlik aşağıdır
	1.0




             Əgər hazırda fəaliyyətdə olan bütün AES-lər İES-lərlə əvəz olunarsa, dünya iqtisadiyyatına, bütün planetimizə və ayrılıqda hər bir insana düzəlməsi mümkün olmayan ziyan yetirilərdi. Belə nəticə ona əsaslanir ki, AES-lərdən əldə oluna enerji eyni zamanda  Yerin atmosferə hər il İES-lərdə üzvi yanacağın yandırılmasından alınan 2300 mln ton karbon qazını, 80 mln ton kükürd-2-oksidin və 35 mln ton azot oksidinin buraxılmasının qarşısını alır. Bundan başqa, üzvi maddələr (daş kömür, neft) yandırılarkən atmosferə tərkinində əsasən yarım parçalanma  dövrü 1600 ilə qədər davam edən radium izotopları olan çoxlu miqdarda radioaktiv maddələr atılır.
        Energetikanın inkişafı hələlik başlıca olaraq bərpa olunmayan eneji mənbələrinə, yəni karbontərkibli və ya uran yanacaqlarına əsaslanır.Bu mənbələrin ekoloji çatışmazlığı qeyri ənənvi (alternativ) bərpa olunan ekoloji təmiz enerji mənbələrindən daha geniş istifadənin tədqiqqini tələb edir.bərpa olunan enerji mənbələrindən ən perspektivli energetika günəş və külək enerjisi, kiçik çayların, qabarma və dalğaların enerjisi, geotermal və biokütlənin  enerjisi sayılır. Elm və texnologiyanın inkşafı ilə əlaqədar qeyri ənənvi bərpa olunan enerji mənbələrini siyahısı durmadan artır və bu enerji mənbələri ekoloji cəhətdən təmiz sayılır.

 

      Azərbaycanda isə energetika öz inkşafında mərhələlərlə böyük inkişaf yolu keçmişdir. Birinci mərhələ az güclü elektrik stansiyalarını birləşdirilməsi və milli sənaye, ilk növbədə neft sənayesinin formalaşması tipini daha yüksək təmin etmək üçün yeni stansiyaların tikilməsi ilə başlamışdır.
      Respublikanı müxtəlif regionlarında sənayedə və kənd təsərrüfatında elektrik enerjisinin geniş istifadəsi enerji sisteminin yeni keyfiyyətli inkşafı ilə bağlı olaraq  ikinci mərhələyə keçid üçün şərait yaratdı, inkşafın  üçüncü mərhələsində enerji sistemimizlə, başqa respublikaların elektrik sistemləri ilə paralel iş aparılması təşkil olunaraq SSRİ-ni Vahid enerji sistemi yaradıldı.
        Hazırda Azərbaycan  İES-i (Mingəçevir) 2400 mvt gücünə malik olub Cənubi Qafqazda ən güclü elektrik stansiyası sayılır.
     Azərbaycanda hal-hazırda energetika ile bağlı müxtəlif yeni lahiyələr hazırlanir. Eyni zamanda köhne elektrik satansiyalarin gücünün daha da artırılması işləri nəzərdə tutulub.
      Bütün bu kompleks işlər yerinə yetirildikdən sonra respublikanın enerji sisteminin gücü xeyli artacaq və sonralar Azərbaycan elektrik enerjisini Avropaya ixrac edəcəkdir.
     



2.5 QARA VƏ ƏLVAL METALLURGİYANIN ATMOSFERƏ TƏSİRİ


     İqtisadiyyatın inkişafı güclü sənaye obyektlərinin və komplekslərinin tikilməsinin zərurətini yaradır. Əmək ehtiyatlarının təminatı ilə əlaqədar olaraq belə obyektlər əsasən yaşayış məntəqələri yaxınlığında salınır. Atmosferə aerozollar atan, əhali sağlamlığı üçün təhlükəli olan, ekoloji sistemi pozan obyektlərin optimal yerləşdirilməsi mühüm əhəmiyyət kəsb edir. Çünki atmosferi süni çirkləndirən əsas mənbələrdən biri sənaye sahələridir.
     Qara metallurgiya – çuğun əridilməsi, ondan polad istehsalı zamanı atmosferə müxtəlif qazlar atılır. V.Şaprinskiyə görə 1 milyon ton polad istehsalı zamanı atmosferə 75 min ton CO2 ixrac edilir.
     Domna qazlarından başqa atmosferə həm də az miqdarda arsen, fosfor, qurğuşun, civə və nadir metalların buxarları, antimon (sürmə) və qətranlı maddələr atılır. Marten və poladəridənlərdən sexlərin tullantıları da atmosferi xeyli çikrləndirir. Polad əriyən zaman həm də metalın buxarı, şlak, metal oksidləri və qazları ayrılır. Marten peçlərinin tozunun əsas hissəsi dəmir – 3 oksid (6,7 %)-dən ibarət olur. 1 ton marten poladının oksigensiz əridilmə prosesində 3000-4000 m3 qaz ayrılır, onların tərkibində tozun qatılığı orta hesabla 0,5 qm3 təşkil edir.




     Metan ərimə zonasına oksigen verildikdə isə toz əmələgəlmə dəfələrlə çoxalaraq 15-52 q/m3 -a çatır. Koks kimyəvi istehsalı atmosfer havasını tozla və uçucu birləşmələrin qarışığı ilə çikrləndirir. İş rejimi pozulduqda isə atmosferə külli miqdarda təmizlənmiş koks qazı atılır.
     Əlvan metallurgiya – gil – torpaq – alüminium-oksidi, alüminium, mis, qurğuşun, qalay, sink, nikel və digər metalların peçdə istehsalı zamanı zərərli maddələr əmələ gəlir. Əlvan metallurgiya atmosfer havasını əsasən kükürd anhidridi (75%), karbon qazı (10,5%) və tozla çirkləndirir.



2.6  KİMYA VƏ NEFT –KİMYA SƏNAYESİNİN ATMOSFERƏ TƏSİRİ

     Turşuların (sulfat turşusu, xorid turşusu, fosforit turşusu, nitrat turşusu və s.) istehsalı və s. zamanı atmosferə tullantılar atılır. Çirkləndiricilərin tərkibində karbon qazı (28%), kükürd anhidridi (16,3%), azot oksidi (6,8%) olur.        Neftayırma sənaye müəssisələri atmosferi karbohidrogen (23%), kükürd qazı (16,6%), karbon qazı (7,3%), azot oksidi (2%) birləşmələrilə çirkləndirir. Respubikamızda kimya və neft-kimya müəssisələrinin çoxu Bakı və Sumqayıt şəhərərində cəmləşmişdir. Mövcud müəssisələrin texniki təchizatı, təmizləyici qurğularının çoxunun yararsız vəziyyətdə olması, qaz-toz tutucu avadanlıqlarının sıradan çıxması ətraf mühitə normadan artıq tullantıların atılmasna səbəb olur.
     1990-cı il məlumatlarına görə Azərbaycandakı neftqayırma zavodlarında ildə 20 milyon ton neft emal olunurdu. Bu zavodların təkcə məşəl borularında yandırılan zərərli qazların yanmasından atmosferə ildə min tonlarla kükürd, azot oksidləri, katalizator tozu, mexaniki qarışıqlar, dəz qazı, karbon qazı daxil olur.
     Neftçıxarma proseslərində olduğu kimi neftqayırma proseslərində də çoxlu miqdarda şlam alınır. Şlamın tərkibi 45-50 % neft, 50-55 % duzlu sudan ibarətdir. Bundan əlavə zavodda müxtəlif məqsədlər üçün istifadə olunan neft iyli suyun tərkibində təqribən 1.4% neft vardır.
     Bundan başqa zavodda alınan 100 min tonlarla neft iyli suyun  ( tərkibində 1.4% neft) bir hissəsi tərkibində biogen elementlər (N,K,P) olan məişət suları ilə qarışdırılaraq aktiv lillə (mikroblu məhlulla) emal edərək zərərsizləşdirilir. Neft iyli suyun bir hissəsi isə təmzilənmədən dənizə buraxılır. İldə zavodun məşəl borusundan atmosferə 786 ton kükürd qazı, 410 ton azot oksidləri atmosferə buraxılır. Bu qazlar günəşdən gələn ultrabənövşəyi şüalar təsirindən havada oksidləşərək maksimal valentlik oksidlərə (SO2, NO2) çevrilərək sulfat və nitrat turşuları əmələ gətirirlər:
                     
                   SO2 + H2O = H2SO4 ;  2NO2 + H2O = HNO3 + HNO2
                   
                   3 NO2 + H2O = 2HNO3 + NO

     
2.7 TİKİNTİ MATERİLLARI SƏNAYESİNİN ATMOSFERƏ TƏSİRİ

     Sement və digər bərkidici materiallar, azbest, tikinti keramika və saxsı materialları, istilik və səs izoləedici materiallar istehsalında atmosferə toz və asılı maddələr atılır. Bundan başqa tullantılarda hidrogen- sulfid (0,03 %), formaldehid (0,02%), toluol(0,02%), benzol (0,01%), vanadium 5-oksid (0,01%) də olur. Sement, azbest və digər tikinti materilları istehsal edən zavodların ətrafında havada  benzopirin, toz və digər zərəri maddələrin  yüksək tərkibi müşahidə olunur.


     Sement sənayesində xammal kimi mercel qarışıqlı və gil şistləri qarışığı olan əhəng daşlarından istifadə edilir. Həmin texnologiya çoxlu toz hissəciklərinin ayrılması ilə səciyyələnir ki, bu da sement tozu ilə atmosfer havasını daha çox çikrləndirir. Təxmini hesablamalara görə yer atmosferinə ildə 100 min tonlarla zəhərli qazlar və tozlar atılır. Bu çirkləndiricilər sənaye rayonlarında külək vasitəsilə başqa yerlərə aparılmasına və çökdürülməsinə baxmayaraq, bir çox hallarda sənaye şəhərləri ətrafında yüksək çirklənmə kəsafətliyi (konsentrasiya) yaradır.


2.8 TURŞULU YAĞIŞLARIN ATMOSFERƏ TƏSİRİ

     Turşulu yağışlar ifadəsi ilk dəfə 1872-ci ildə R.Smit tərəfindən qeyd olunmuşdur. Turşulu yağışların əsas komponentləri azot və kükürd oksidlərinin (SO 2, NO) aerozolları sayılır. Amonyak da (NH3) turşulu yağışların əsas komponentlərindəndir. Turşulu yağışlar həm təbii, həm də antropogen mənşəli olur. Turşulu yağşların əmələ gəlməsinə səbəb olan təbii mənbələrə vulkan püskürmələri, şimşək çaxması və ildırım, meşə yanğınları, biogen ifrazatı, torpağın deflyasiyası və s. aiddir. Avropa və Şimali Amerikada qazıntı yanacaqlarından çox istifadə olunduğundan bu ərazidə dünyada atmosferə buraxılan maddələrin 70%-i düşür və bu turşulu yağışın əmələ gəlməsinə səbəb olur. Turşulu yağışın əsas yayıldığı vilayətlər - sənaye rayonları sayılır (Şimali Amerika, Qərbi Avropa, Yaponiya, Koreya, Çin, Rusiyanın sənaye rayonları). İndiyə qədər məlum olan ən turş yağış Kanadada (pH 2,4) və ABŞ-ın Los-Anjelos şəhərində (pH 2,3) qeydə alınmışdır. Antropogen amillərin güclənməsi ilə əaqədar atmosferdə parnik qazlarının artması onların parnik effektivliyini də yüksəldəcəkdir. 2100-cü ilə qədər yerüstü havanın temperaturunun təxminən 20 0S artması gözlənilir. 


     Turşulu yağışların qarşısını almaq üçün hansı tədbirlər görülməlidir:
a) nəqliyyat vasitələri, zavod, fabrik və s. borularında filtr qoymaq;
b) qeyri-kimyəvi gübrələrdən istifadə etmək;
c) qeyri-ənənəvi enerji mənbələrindən istifadə etmək.


3. NƏTİCƏ

ATMOSFERƏ ATILAN TOZ-QAZ QARIŞIQLARININ ZƏRƏRSİZLƏŞDİRİLMƏSİ

     Daim hərəkətdə olan hava yerdən qalxan qaz, tüstü, toz halındakı tulantıların yüngül hissəsini uzun müddət özündə saxlayıb onları dünyanın müxtəlif rayonlarında tədricən çökdürür. İnsanların sağlamlığına, torpağa, su mənbələrinə, heyvanat aləminə, bitki örtüyünə mənfi təsir edir. Belə proses kənd təsərrüfatı bitkilərinin məhsuldarlığını azaldır, metal quraşdırıcılarda korroziyanı şiddətləndirməklə, maşınların, avadanlıqların, elektrik ötürücü dirəklərin ömrünü xeyli qısaldır. 
     Havaya qalxan tullantıarın miqdarını azaltmaq və onların tərkibini zərərsizəşdirmək əsasən iki yolla həyata keçirilə bilər:
     1. Tükənməyən enerji sərvətlərinin – külək, günəş, yeraltı istiliyin, su enerjisinin geniş istifadəsi, onsuz da məhdudlaşmaqda olan üzvi yanacağın (neft, qaz, daş kömür, torf, yanar şist, antrasit və s.) enerji balansında xeyi azaldılması. 
       2. Daxili mühərriklərdə, elektrik stansiyalarında və bütün sənaye müəssisələrində, məişətdə istifadə edilən yanacağın tərkibindəki zəhərli maddələrin çıxarılması və xeyi azadılması. 
      Son zamanlar hava mühitini təmizləmək və ona nəzarət etmək üçün müasir elektron sistemlərindən, havanı asılı vəziyyətdə olan (toz) hissəciklərdən təmizləmək üçün, elektrofiltrlərdən istifadə edilir. Toz hissəciklərini udma qabiliyyətlərinə görə toz tutan qurğular tozçökdürən kameralara, inersiyalı tozayıranlara, yağlı və çoxqatlı filtrlərə, elektrofiltrlərə ayrılırlar. 
     Elektrofiltrlər havada toz qarışıqlarının təmizlənməsində ən səmərəli qurğular olmaqla, tüstülü qazlarda sıxlığı çox olan yüksək toz və kül qatışıqlarının təmizlənməsində geniş istifadə edilir. Onların təmizləmə dərəcəsi 90-95% olmaqla, başqa növ toztutan qurğulardan çox üstündürlər. Ətraf hava mühitinin tərkibinə nəzarət sistemində ən mühüm yerli-hava hövzəsində qazların toplanması və azalmasını xəbər verən qaz indikatorları və müasir elektron qaz-analizatorları istilik kimyəvi və fotokalorimetrik üsulla işləyən və hava mühitində müxtəlif qazların miqdarını təyin edən cihazlardır. Beləliklə, istilik kimyəvi analizatorlar katalizatorun köməyi ilə havanın oksigenində təyin olunan komponentdə kimyəvi reaksiyasının istilik effektini qiymətləndirir. Günəş şüaları yer səthinn heç yerlərində şaquli düşmədiyi üçün vahid sahəyə düşən radiasiyanın miqdarı coğrafi enlikdən asılıdır (məsələn, qütblərdə ekvatora nisbətən soyuq olar). Nəticəsi də qütblərdə və ekvatorda havanın xüsusiyyətləri fərqlidir. Lakin Yer səthindən temperaturun üfüqi paylanmasının enlikdən asılı olması tam vacib deyil, çünki hava kütləsi daim hərəkətdə olur və onun soyuq kütləsi cənuba, isti hissəsi isə şimala hərəkət edir. Beləliklə, atmosferdə temperaturun üfüqi məsafəsi, şaquli məsafədən çoxdur, onda şaquli qradyent də adətən üfüqi qradiyentdən artıqdır. Bu halda ki, şaquli qradiyent daha çoxdur və nisbətən sabitdir və şaquli istiqamətdə hava mübadiləsi demək olar ki, nisbətən zəifdir.

